
Libro estupendo este que
chega da man da escritora,
tradutora e actriz Marga do
Val (Vigo,1964),titulado A ci-
dade sen roupa ao sol e me-
recedor do Premio da Crítica
Española do ano en curso e
merecedor, tamén, da nosa
máxima atención.A obra, xa
desde o magnífico arranque,
desde a primeira peza,a xeito
de preámbulo, vai desgranan-
do o mundo interior da poeta
e declarando as súas obse-
sións: a polis, o lugar de en-
contro dos cidadáns; os poe-
tas, aqueles que se afanan no
misterioso traballo das pala-
bras; as espías do anel,que ve-
ñen da escura noite do terror.
E estas tres recorrencias perpa-
san o poemario dotándoo
dunha grande coherencia e
dun ricaz entramado simbóli-
co.Así lemos “Cando as pala-
bras bonitas me abandonan”
onde os versos, inundados de me-
do, van configurando un texto fer-
mosamente narrativo e circular.

A segunda sección do volume,
“Educación sentimental”(que edu-
cación non o é?), visita os mean-
dros da infancia, a poderosa etapa
da vida en que aparecen a aldea, a
escola,o territorio arbitrario da fron-
teira, a presenza da nai, estremece-
doramente invocada nun poema.

Estamos an-
te o núcleo duro do cora-
zón da artista. Non é de estrañar
que nos conmovan composicións
como“Inocencia”(que ten de pano
de fondo a crenza nos Reis Magos)
ou“Liberdade”(que evoca o tempo
do franquismo e da revolución dos
cravos portuguesa) ou mesmo que
acollamos con emoción fortes ale-

gatos éticos como “Oferta e de-
manda”(onde observamos a pe-
gada de Ingeborg Bachmann) ou
declaracións de amor con fondo
triste como en“Fronteira”.Aquí te-
mos o mundo dos afectos en fer-
venza,nunha combinación de pe-
zas longas con outras de mínima
estrutra mais de intenso fulgor.

A terceira parte,“Dos retratos”,
está composta por tres poemas
longos que debuxan en poliedros
unha imaxe da autora que fai ho-
menaxe ao mundo e a outras
poetas con quen establece unha
relación de afinidade afectiva e li-
teraria: Rosalía de Castro, María
Mariño,Mª Xosé Queizán,Pilar Pa-
llarés, Marica Campo, Xela Arias,
Luísa Villalta,Yolanda Castaño,
Ana Romaní.

A suma do conxunto confor-
ma o universo poético de Marga
do Val, escritora que vai fiando o
seu tapiz lírico con infindo amor:
“Beben auga asombrada nas fon-

tes/as súas linguas non deteñen/as
frescuras dos líquidos/En todas as
fontes”

A escrita da viguesa é como a
fonte: dá auga sen saber a quen a
dá. E desa necesaria xenerosidade
emerxen estes versos que se cosen
á alma do lector.
DOVAL,Marga,A cidade sen roupa
ao sol,Ed.Espiral Maior,A Coruña,
2011,PVP.14€

O camiño dos druídas é a nova aportación de Xo-
sé Lois Ripalda (Erbedeiro, Lugo 1940), autor de li-
bros como As bolboretas brancas, As botas de Zape-
to,A viaxe aos Ancares e outros relacionados con te-
mas etnográficos e históricos.

Ilustrado por María Xosé Ripalda, relata a viaxe
iniciática de sete mozos dende o centro de Europa
ás nosas costas atlánti-
cas, orixe suposta-
mente esquecida do
Camiño de Santiago.
Tras superar unha lon-
ga aprendizaxe na que
o sabio Carthabad os
instrúe na necesidade
de vivir en harmonía
coa natureza e cos seus
elementos, os ritos en
homenaxe ao sol e á
agua, comezan o verda-
deiro camiño, converti-
dos xa en druídas. Nel,
terán que enfrontarse a
mortos viventes, trolls, homes co-
bra, tentadoras mozas de auga pero tamén a fadas
do bosque e alicornos que os axudan e os guían.Ao
longo da viaxe vanse poñendo de relevo valores co-
mo a tolerancia, a confianza, a axuda entre iguais e
o respecto á sabedoría dos máis vellos.

Polo que respecta á forma, coido que a correc-
ción gramatical e mais tipográfica son aspectos que
unha editorial recoñecida debería ter en conta á
hora de publicar un libro destinado á aprendizaxe
dos máis novos para os que alén de determinados
valores é fundamental transmitir o respecto e o
coidado pola nosa lingua.
RIPALDA,Xosé Lois,O camiño dos druídas,Ed. Ir
Indo,Vigo,2011,PVP.15€

Viaxe iniciática
Camiño dos valores

A edición deste libro é unha proba máis da boa saúde
da que goza, a nivel cuantitativo,a novela negra na nosa
literatura.Debuta con el o seu autor como narrador gale-
go.Mais esta súa primeira entre-
ga é,por unha banda,unha anti-
novela detectivesca e por outra
un caixón de xastre xenérico.
Na mesma conviven un tipo de
relato encadrable dentro da no-
vela criminal e outros perten-
centes claramente aos subxéne-
ros da narrativa fantástica, con
certas pegadas de onirismo e de
narración gótica.

É unha novela policíaca: cri-
mes en serie,cun asasino que an-
da por algures, e fai traballos ar-
tísticos nos cadáveres; un detective,
antítese do detective clásico,con obxectivos moi claros:
beber,drogarse e deitarse con mulleres.Como o“fumeta”
Doc Sportello de Pynchon.Os amigos da“mala”e a sordi-
dez son os escenarios da súa vida.A morte ten para el un
cheiro difuso e sabe o que é violar e matar.Pero pensa que
ten a posibilidade de se redimir.A partir de aquí o relato
precipita o protagonista nun mundo de terror e fantasía
onde xogará a derradeira partida co asasino. Unha acep-
table novela negra na súa primeira parte,pero o autor nau-
fraga na derradeira ao mergullar o desenlace en algo que
quixo ser realismo máxico de tradición galega e terminou
sendo un inverosímil crebacabezas de terror e fantasía
GARCÍA LÓPEZ,X.M.,Pegadas nun laberinto baleiro,Baía
Ed.,A Coruña,2011,PVP.18€

O difuso cheiro
da morte

Novela negra, onirismo
e narración gótica

FRANCISCO MARTÍNEZ BOUZAS

Versos cosidos á alma
Da necesaria xenerosidade

ROMÁN RAÑA

José Luis Sampedro é un dos símbolos do movemen-
tos dos indignados en España.O membro da Academia
española,autor de novelas como La sonrisa etrusca,é ta-
mén un egrexio cidadán que publicou libros sobre a ac-
tividade económica,entre os que se atopa O mercado e
a globalización,que acaba de saír do prelo.

Sampedro amosa a problemática dun mundo globa-
lizado, no que cada vez os
ricos son máis ricos e os
pobres son máis pobres.
Analiza a situación creada
desde a caída do muro de
Berlín,cun avance implaca-
ble do capitalismo, axuda-
do pola revolución infor-
mática, o que provoca pro-
blemas de desregulización.
Estuda tamén os movemen-
tos especulativos de devas-
tadoras redes financieiras
que operan con máis poder
que os propios gobernos,
autonomía que tamén com-
parten coas grandes empresas
multinacionais e transnacionais, ao tem-
po que se da o paradoxo de que os defensores do novo
modelo económico predican o haraquiri para a maio-
ría da poboación mentres as grandes industrias son be-
neficiarias de desmesuradas subvencións dos Estados
nacionais.

Trátase para o autor de elixir entre unha economía
ao servizo dos poderosos ou de utilizar o progreso téc-
nico e os recursos para organizar unha globalización al-
ternativa, impregnada de contido social e orientada ca-
ra a un mundo mellor.
SAMPEDRO, José Luis,O mercado e a globalización
(trad. Mª Fe González Fernández) Ed.Trifolium,Oleiros,
2011,PVP.11€

Utilizar o progreso
Por unha globalización alternativa

ESTRO MONTAÑA

Como ben sinala o autor da edición,Daniel Salga-
do (Monterroso, 1981) –poeta e xornalista; outros tí-
tulos seus son Éxodo (2006),Os poemas de como se
rompe todo (2007) ou Ascensión (2010)- Lois Pe-
reiro vén ser “ao cabo, un poeta da materia.A pel, a
carne,sofren os rigores da existencia e nada hai máis
profundo que un organismo deteriorado”.Poesía últi-
ma de amor e enfermi-
dade (1992-1995) é o
título dun dos dous
únicos volumes que
chegou a publicar en
vida. Amor e enfermi-
dade: velaí os eixos te-
máticos sobre os que
desenrolou Pereiro o
seu traballo como poe-
ta. Un traballo, un
quehacer perfectamen-
te distinguible no espa-
zo cronolóxico –ou esté-
tico-cronolóxico- que lle
tocou habitar e que o si-
túan moi para alén, como de no-
vo sinala Salgado, da“prédica posmoderna á que su-
cumbiron os adiantados da época.”

Neste ano 2011 no que a Academia Galega lle de-
dicou a homenaxe do Día das Letras, moitos veñen
sendo os etudos, análises… arredor da vida e obra
do poeta nacido en Monforte.Entre eles,sen dúbida,
esta Antoloxía Poética brilla con luz de seu.En efecto,
Daniel Salgado desenvolve nas súas páxinas un es-
forzo serio,rigoroso,pero feito asemade desde o afec-
to e a paixón: unha fórmula que lle acae como unha
luva aos versos de Pereiro que logo nos transmite
nunha moi coidada selección antolóxica.Parabéns.
PEREIRO,Lois,Antoloxía poética (ed.Daniel
Salgado),Ed.Galaxia,Vigo,2011,PVP.12€

Loia de Pereiro
Explorando o poeta da materia

